
танымдық, этикалық көзқарастары көрінеді. 
Яғни, салт-дəстүр дегеніміз – халықтың руха-
ни өзегі, мəдениетінің діңгегі, тілінің тірегі. 

Резюме 
В статье раскрывается воспитательный 

смысл обычаев и традиций казахского народа.  
 

Conclusion 
In this article is provided for educational meaning 

of customs and traditions of the Kazakh people. 

Тəрбиесіз берілген білім-адамзаттың қас жауы 
Əл-Фараби 

 
Халық педагогикасынан нəр алған         

М. Қашқаридің педагогикалық тұжырымдама-
сының негізгі өзегі – орта ғасырдағы түркі ба-
ласының бейнесі – «ұлылыққа ұмтылған», «бі-
лімділікті іздеген», «даналықты таңдаған», 
«біліктіге серік болған», «бабалардың əдеп-
ақылдық насихатын ұстанған» ірі тұлға. Өз за-
манындағы түркі баласының бейнесі туралы 
Махмұт Қашқари былай дейді: «Ұлы тəңірі: 
«Менің бір тайпа қосыным бар, оларды «тү-
рік» деп атадым, оларды күншығысқа орна-
ластырдым. Бір ұлысқа ашуланып, назалансам 
түріктерді соларға қарсы саламын» депті. Бұл 
жай олардың (түріктердің) басқа жұртқа қара-
ғанда үстем екендігін көрсетеді. Сондықтан да 
Тəңірдің өзі оларға ат берген, жер жүзінің ең 
биік, ыңғайлы, ең əуесі таза шұрайлы өлкеле-
ріне орналастырған да, оларды «Өз қосыным» 
деп санаған. Оның үстіне түріктер көркемдік, 
сүйкімділік, жарқын жүзділік, əдептілік, жү-
ректілік, үлкендерді, қарияларды құрметтеу, 
сөзінде тұру, мəрттік, кішіктік, тағы сондай 
көп мақтаулы қасиеттерге ие.  

«Түрік сөздігінің» мазмұнына терең үңі-
ліп қарайтын болсақ, М. Қашқари қара сөзбен 
жазып өткен түркі баласы бейнесі жыр 
бойына өзек болып, рухани бай, биік адамгер-
шілікті тұлғаның сомдалатынын байқаймыз. 
Ғұлама сипаттаған түркі баласы бейнесі араға 
он ғасырдай уақыт салып төмендегіше көрініс 
табады: «Қазақтар ержүрек, еркіндікті сүйетін 
халық, бірақ өзге де көшпелілер сияқты елге-
зектеу. Олар достарына ақкөңіл де, қонақжай, 
жолаушыға қайырымды, алайда жауларына 

аяусыз. Оларға – ұлға үлкенді құрметтеу, əке-
ге əкелік борышты сезіне білу тəн».  

Махмұд Қашқари еңбегі қазіргі педаго-
гикадағы дені сау, ұлттық сана-сезімі оянған, 
рухани ойлау дəрежесі биік, мəдениетті, пара-
сатты, ар-ожданы мол, еңбекқор, іскер, бойын-
да басқа да ізгі қасиеттер қалыптасқан адамды 
тəрбиелеу мақсатымен толық үндесіп жатыр. 
Ғұламаның педагогикалық тұжырымдамасын-
да жеке тұлғаны қалыптастырудағы тəрбиенің 
жетекші ролі нақты айқындалған: «Ұлықтық 
болса (тапсаң), сен ізгілік істе, – деген.  

Барлық адамдарға белгілі білім, білік, 
ойлау тəсілдерін, адамгершілік, этикалық, құ-
қықтық ережелерді, яғни бір сөзбен айтқанда, 
адамзаттың тарихи даму процесінде жасалын-
ған рухани мұра екендігі мəлім. 

Жеке тұлғаны қалыптастыру олардың 
бойында ізгі адамгершілік қасиеттерді, тұлға-
лық сапаларды тəрбиелеуді көздейді. Адам-
дардың мінез-құлқының əртүрлі болатынды-
ғын, сондықтан тəрбиеге дербес тұрғыдан ке-
лу қажеттілігін ғұлама өз дəуірінде көре біл-
ген. Дербестіктің қайнар көздері туа біткен 
ерекшеліктер, бала дамуы жүретін орта жəне 
баланың өзіндік ұстанымы екендігін анықта-
ған. «Кіші аласы ішінде, мал аласы тысында, 
сыртында», «Бес бармақ түзу емес» – деген 
мақалдарды келтіре отырып, тəрбиеге əртүрлі 
тұрғыдан келу керектігін көрсетеді, яғни бұл 
жерде тəрбие əдістерін барлық адамға бірдей 
қолдануға болмайтындығы, оларды адамның 
бойындағы мінез-құлқына сай таңдап алу қа-
жеттілігіне көңіл аударады.  

М. Қашқари жеке тұлғаны қалыптастыру 
көзі дүниені танып-білу екендігін де көрсете 
отырып, дүниетаным жеке тұлғаның өмірлік 
ұстанымын, жалпы бағыттылығы мен мақсат-
тылығын айқындап қана қоймайды, ол адам-
ның бүкіл бет-бейнесінен, мінез-құлқы мен іс-
əрекетінен айқын аңғарылып тұратынын 
анықтайды. «Білікті, дана адамдарды тап, со-
ларға еріп, еліктеп, жақын жүріп, олардан өне-
ге көр, ұқсап бақ» – деп жастарға бағыт бере-
ді. Бұл тұрғыда М. Қашқаридың педагогика-
лық идеяларын зерттеген ғалым К.М. Қалиева 
былай дейді: «Сөздікте» дүниені танып білу-
дің мүмкіндігі жөнінде айтылған ойлар аса 
жекілікті. Қашғарлық автордың білім ойлау 
құралы, оның табиғат пен қоғам дамуы заңды-
лықтары көрініс тапқан фактілер, заңдар мен 
ұғымдарды жүйелілікпен меңгерудің қоры-
тындысы деп кең мағынада түсінуіне заманы-
ның өзімен тұстас жəне одан бұрын өткен Əбу 
Нəсір əл-Фараби, Əбу Əли ибн Сина, Əбу Рай-
хан Бируни, Жүсіп Баласағұни секілді есімде-
рі ерте ғасыр əлеміне танымал болған энцик-
лопедист ғалымдардың ықпалы болғаны бай-
қалады. 

М. Қашқаридың кемеңгерлігінің өзі 
оның түрік тілін зерттеуінде болып отыр. Ғұ-
лама тұңғыш түрік тілінің оқулығын жасай 
отырып, тек тіл ғылымының қалыптасуы мен 
дамуына ғана емес, тілді жеке тұлғаны тəрбие-
леу құралы ретінде пайдаланып, педагогика 
ғылымының да негізін салуға өзіндік үлес қос-
ты.  

Тəрбиеге анықтама бере келіп, Əл-Фара-
би: «Тəрбиелеу дегеніміз – халықтардың 
бойына білімге негізделгенн этикалық ізгілік-
тер мен өнерлерді дарыту əдісі деген сөз... 
тəрбиелеу кезінде халықтар мен қала түрғын-
дарына білімге негізделген қасиеттерден туа-
тын іс-əрекет жасау дағдысы сіңіріледі, олар 
осындай іс-əрекетке жігерлендіріледі, осы əре-
кетті жасау тілегі қоздырылады, осы қасиет-
тер жəне бұлармен байланысты əрекеттер 
адамдардың жан-дүниесін баурап алатыңдай 
жəне адамдарды осыған жан-тəнімен құштар 
ететіндей болуы көзделеді» деп жазды. 

Тəрбие мəселесін Əл-Фараби осындай 
кең мағынада түсіне отырып, тəрбиенің жалпы 
халықтар мен қала тұрғындарының өмірінде 
алатын, атқаратын орнын жоғары бағалайды. 
Дұрыс тəрбие берілмеген халықтар мен қала 
түрғындары "надан" халықтар немесе қала 

тұрғындары (қоғам өкілдері дегені) деп ата-
лады.  

Абайдың қара сөздері кім үшін болса да, 
тəрбиелік мəні зор. Абай туралы Ұлы ақын-
ның еңбектері арқылы адамгершілік, адалдық, 
ізгілік, еңбекқорлық сияқты асыл қаситтерді 
сіңіру, ғылым-білімді меңгерген көкірегі ояу 
толық адам тұлғасын тəрбиелеу.  

Естілген нəрсені ұмытпастыққа төрт 
түрлі себеп бар: əуелі, көкірегі байлаулы берік 
болмақ керек. Екінші, сол нəрсені естігенде, я 
көргенде ғибратлану керек, көңілденіп, тұшы-
нып, ынтамен ұғыну керек. Үшінші, сол нəр-
сені ішінен бірнеше уақыт қайтарып ойланып, 
көңілге бекіту керек. Төртінші, ой кеселді нəр-
селерден қашық болу керек. Егер ой кез болып 
қалса, салынбау керек. Ой кеселдері: уайым-
сыз, салғырттық, ойыншы-күлкішілдік, я бір 
қайғыға салыну, я бір нəрсеге құмарлық пайда 
болу секілді. Бұл төрт нəрсе – күллі ақыл мен 
ғылымды тоздыратұғын нəрселер».  

Ыбырай Алтынсарин: «Тəрбие тек адам-
ның санасын өзгертіп қана қоймайды, оған 
белгілі көлемде мағлұмат та береді, еңбексіз 
қадір, бақыт та болмайтынын сезініп, еңбегіне 
елеулі құштарлықпен туғызу керек»,- деген.  

Ыбырай Алтынсариннің көзқарастары-
нан бүкіл əлемдік тəлім-тəрбиенің алатын 
діңгегі гуманистік көзқарас, яғни шəкіртке 
жылы жүректі болу, мұғалім мен оқушы ара-
сындағы ынтымақтастық принциптерінің көрі-
ніс тапқанын байқаймыз.  

Жүсіпбек Аймауытов (1889–1931) – 
ақын, жазушы, драматург, сыншы, публицист, 
аудармашы, психолог, педагог. 1924 жылы 
«Тəрбиеге жетекші» деген педагогикалық ең-
бек жазып, қазақ халқының ұлттық тəлім-тəр-
биесіндегі келеңсіз жағдайларды ашып көр-
сетті де, тəрбие ісінде баланы ынталандыру 
тəсілдерін ұсынды. Баланы шыншылдыққа, 
жауапкершілдікке тəрбиелеу үшін, оған талап 
қоя білу, қойған талаптың орындалуын қадаға-
лау, баланың ішкі дүниесіне терең үніліп, оны 
арман-тілегіне қарай демеуші тəсілдерді 
уағыздады. Оның пікірінше, тəрбие адамдар-
дың жағымды қасиеттерін дамытып, мінезді 
қалыптастырады. Ол рухани жəне дене тəр-
биесіне үлкен мəн берді. Оның дəлелдеуінше, 
тəрбиенің ықпал ету күші жағдайларға жəне 
факторларға байланысты: мектеп, тəрбиеші, 
орта, баланың құндылық бағыттылығы, оның 
діні т.б. Ж. Аймуытовтың дидактикалық көз-
қарастары оның «Тəрбиешілерге арналған құ-

ралдар» атты еңбегінде көрнісін табады. Онда 
дидактика ұғымына ғылыми тұрғыда анықта-
ма беріледі. Адамның кісілігін қалыптастыра-
тын тəрбие екендігіне тоқталған.  

Ахмет Байтұрсыновтың ез тілімен айт-
қанда, «байға мал, оқығанға шен масат боп, 
жұрттың қамын ойлайтын адам аз боп» тұр-
ғанда, оқу-білімнен кенде қараңғы қазақ 
қауымының сауатын ашып, білім беру жолын 
қалап алғандардың бірі, бірі ғана емес, біре-
гейі Ахмет Байтұрсынов еді. Ағартушылық ісі 
сол кезеңдегі қазақтың əлеуметтік тіршілігін-
де ең қажет, ең игілікті əрекет болатын. 

А. Байтұрсынов оқу-ағарту ісін өзінің 
азаматтық міндеті деп санаған. Ол 1911 жыл-
дың өзінде: 

Ызыңдап ұшқан мынау біздің маса, 
Сап-сары аяқтары ұзын маса. 
Өзіне біткен түрі өзгерілмес, 
Дегенмен қара я қызыл маса. 
Үстіне ұйықтағанның айнала ұщып,  
Қаққы жеп, қанаттары бұзылғанша. 
Ұйқысын анда-санда бөлмес пе екен, 
Қоймастан құлағына ызыңдаса, – деп, 

білім-ғылымнан кенже қалған, мал бағып мар-
ғау жатқан қазақ халқын сол қараңғылықтан 
маса болып ызыңдап оятып, алып шығуды кү-
рес жолының мақсаты етіп қояды.  

Бұл мақсатын өлеңдерінде де, публици-
стикалық мақалаларында да бейнелі тілмен 
жақсы білдіреді: «надандық, өнерсіздік ата 
жолдасымыз болған соң, олжалы жерде үлес-
тен қағылғанымыз, ордалы жерде орыннан қа-
ғылғанымыз, жоралы жерде жолдан қағылға-
нымыз, бəрі надандық кесапаты» деп тіпті ба-
тыра айтады ұлы ақын. 

Оның қазақтар үшін өз алфавитін жасау 
əрекетіне де, тілін зерттеп оқулықтар жазуына 
да, тыңнан жол салып, бай терминология дү-
ниесін жасауына да, тіпті қоғамдық – əкімші-
лік істеріне араласуына да алып келген – өзі 
міндеттеген ағартушылық мақсаты деуге бо-
лады. 

Мағжан Жұмабаев: Жан тəрбиесіне (се-
зіну, əсерлену, еске түсіру, салыстыру, елесте-
ту, ұғыну, қиялдау, ой қорыту, сөйлеу) жан-
жақты терең талдау жасалынып, ғылыми тұ-
жырымдар айтылған. Жанды тəрбиелеу үшін 
Мағжан жан көрністерін үш топқа бөледі: се-
зу, білу, қайрат. Ол «жан тұрмысында бұл үш 
таптың арасында берік байлам бар» деп көр-
сетті. «Сол ақыл, ішкі сезім, қайрат үшеуін 
бірдей, тең тəрбие қылу- тəрбиешінің міндеті. 

Бір адамның осы үш тап көрністері тең бол-
май, біреуі таразыны басып, билеп кетсе, ол 
адам бақытты болмақ емес».  

Мағжан бала тəрбиесінде қиялдың ала-
тын орны зор екенін дəлелдеп: «Қиял-өмірдің 
гүлі, көрікті болуын, қиялсыз адам-тұсаулы 
есек. Қиял ақылды кеңейтеді» – дейді. «Бала 
санасы қиялмен оянады, бала ертегінің бəрі 
шын деп ұғады, баланың қиялы əсіресе ойын-
да жарыққа шығады» деп, ұстаз бала қиялын 
ұщқырлайтын қызықты ертегілерді, ойындар-
ды, ойыншықтарды тəрбие ісіне пайдалану-
дың жолдарын көрсетеді.  

Педагог еңбектерінде отбасы тəрбиесіде 
көтеріледі. Оның пікірінше, ата-аналардың 
жоғары моралдық сапалары, баланың жеке ба-
сын сыйлау, отбасының қолайлы жағдайлары 
балаларды тəрбиелеуде Ол Еуропа, Батыс 
жақтан шыққан халықтарының тəрбиеге көз-
қарасын қазақ халқының тəрбие туралы ой-пі-
кірімен тоғыстырады. Мысалы, «бала істеген 
жауыздықтың жазасын тəрбиеші көтерсін» – 
иран мəтелі, «балаңды өзімдей бол деп үйрет-
пе, өзімдей болма деп үйрет» – араб мəтелі 
т.б. қолданған. Жұмабаев тəрбиенің мақсаты 
«адамды, сол адамның ұлтын, бүкіл адамзат 
қауымын бақытты ету» дей отырып, жеке 
адамның бақытын ұлт, одан қалса, бүкіл адам-
заттың бақытты болуымен байланыстырады. 
Ол адам баласының тəрбиеге мұқтаждығын 
айта келе, "бала тəрбиесі бір өнер, сондықтан 
ол жеке ғылым болуды тілейді. Мағжан Жұма-
баев оқу-тəрбие үрдісіндегі педагог рөліне 
үлкен мəн берді. Ол тəрбиешілерге ерекше та-
лап қойды: балаға деген сүйіспеншілік, терең 
адамгершілік, кəсібилік.  

Педагог-ғалым бала тəрбиесіндегі, əсіре-
се қыз баланы тəрбиелеуде, ана рөлінің зор 
екендігін айтады. Өйткені бала анаға жақын 
тұрады. Шешесі үйде баланың көзінше не 
істесе, қалай қимылдап, қалай сөз сөйлесе, 
ертең ұшқанда баласы əсіресе, қыз бала соны 
істейді. Сол себепті ананың балаларының 
алдында əдепті, мəдениетті болуын меңзейді. 
Баланың маңайындағы адамдардың жүрісі-тұ-
рыстары да əдепті, сұлу болуға тиісті. 

Ш. Уалихановтың оқу – ағарту қажеттігі 
туралы оны, ғылым халықты дамытатынын, 
олардан оқу тəрбиесіндегі маңызды жол ұрпақ 
тəрбиесінің бастауы екендігін дəлелдеуі, оның 
прогрессивтік көзқарастарының ерекшелікте-
рін көрсете отырып, Қазақстандағы қоғамдық 
ойдың дамуына айтарлықтай əсер ететінін дə-

лелдейді. Ғалымның Шығыс, Батыс халықта-
рының көптеген тілдерін білуі əр түрлі қайнар 
көздерге сүйене отырып, көне жазбаларды, 
жылнамаларды салыстыра зерттеуге, тарихи 
шындықты ашуға мүмкіндігін туғызады  

Халықтың тəлім тəрбиесінің ғылыми пе-
дагогикадан айырмашылығы оның тəжірибе-
лік бағытта екендігіне, сонда халық тəрбиесі 
дегеніміз – ең алдымен жанұядағы тəрбие тə-
жірибесі болғанына күмəн жоқ.  

Ақын ағартушы Шəкəрімнің көзқараста-
ры қыр халқының жас ұрпақты өсірумен оқы-
тып, тəрбиелеудегі талаптарына сүйеніп негіз-
делген.  

Туған жұрттың өсіп-өнуін армандаған, 
келешек ұрпақты тəрбиелеу тəсілімен іздеген, 
жеке тұлғалардың жан-жақты қамқорлық жа-
сауды көздеген Шəкəрім өзі шыққан отбасы-
ның атасы Құнанабайдың тəліми тəжірибесін 
үлгі тұтты. Фольклор арқылы ақын қыз беле 
мен ұл бала тəрбиесіндегі ата-ана ролін, əке-
шешеге деген балалардың сүйіспеншілігі, 
əйелге деген қамқорлықты, адам өмірінің құн-
дылығы мен маңызын тапты. Ауыз əдебиетін-
де қазақ халхының қоғамдық өмірін қалыптас-
тырудағы, елді бірлікке, жұртшылықты адал-
дыққа, адамгершілікке баулудағы əсері тура-
лы ол əңгіме етіп тұратын. Шəкəрім таза ұлт-
тық ортадан шығып, дала педагогикасы объек-
тісі болып, ұлттық рухтағы тəлімді өз басынан 
өткізген кезі келгенде ұлттық пен жалпы 
адамдық педагогиканың субъектісі мен зерт-
теулеріне айналды.  

Ол баланы тəрбиелеуде жалпы адамзат-
тық мақсат-мүдделерді алға тартып, тəлім-тəр-
бие ғылымының əлемдік мəніне зор көңіл бөл-
ді. Оның адамгершілік, еңбек, патриоттық тəр-
биелерге арналған тақырыптарының тəлім-
тəрбиелік мəні орасан зор.  

Тəрбие дегеніміз – адамдарды қоғамдық 
өмірге жəне өнімді еңбекке дайындау мақса-
тын көздеп, жаңа ұрпаққа қоғамдық-тарихи 
тежірибені беру процесі. Тəрбие ұғымы кең 
мағынада əлеуметтік қоғамдағы құбылыс ре-
тінде барлық тəрбие салаларын, атап айтсақ: 
отбасы, мектепке дейінгі мекеме, оқу тəрбие 
орындары, еңбек ұжымы, ақпарат құралдары, 
баспа орындарын қамтиды. Біздің мемлекетте 
бұл салалар қоғамдық, мемлекеттік мақсатқа 
қызмет етеді. 

Резюме 
В статье приводится мнение известных ка-

захских просветителей о воспитании. 
 

Conclusion 
In this articleis explained the opinion of the Ka-

zakh famous educators about the upbringing. 

